
У 2021 годзе спаўняецца: 

490 гадоў з часу надання граматы на магдэбургскае права г. Слонімам (1531). 
270 гадоў з дня нараджэння Шлянцоўскага Францішка (1751 – 1827), 
танцоўшчыка, балетмайстра, педагога. У 1785 (ці 1788) – 1792гг. – саліст 
Слонімскага тэатра Агінскага, педагог Слонімскай балетнай школы. 
250 гадоў з часу заснавання Слонімскага тэатра М. К. Агінскага (1771). 



Студзень 

4 – 430 гадоў з часу надання Слоніму гарадскога герба, 
пацверджання магдэбургскага права (1591). 

9 – 80 гадоў з дня нараджэння Ададуравай Валянціны 
Захараўны (1941-1995, в. Хадзявічы Слонімскага раёна), 
беларускага педагога, паэткі, аўтара адзінага зборніка 
паэзіі “Глыбінка” (1994, Слонім). 

11 – 100 гадоў з дня нараджэння Бялова Аляксандра (1921), 
заслужанага артыста Беларусі. У пасляваенны час жыў у Слоніме, 
працаваў у Слонімскім народным тэатры. 
21 – 70 гадоў з дня нараджэння Шырыпава Уладзіміра 
Якаўлевіча (1951, Слонім), беларускага вучонага ў галіне тэхналогіі 
мікраэлектронікі. 

27 – 125 гадоў з дня нараджэння Турава (сапр. 
Гінзбург) Уладзіміра Захаравіча (1896, Слонім – 1927), 
савецкага партыйнага дзеяча. 

31 – актыўна пачаўся рэкруцкі набор у рускую армію. У Слонімскім 
павеце тады налічвалася 26 278 мужчын, у рэкруты забралі самых 
дужых і маладых – 156 чалавек (1831). 

Люты 

4 – 100 гадоў з дня ўваходжання Слонімскага павета ў склад 
Навагрудскага ваяводства. 

13 – 215 гадоў з дня нараджэння Корсака Юльяна (1806-
1885), польскамоўнага паэта і перакладчыка. Творы яго 
перакладаліся на беларускую мову. 

14 – 65 гадоў з дня нараджэння Ягоўдзіка Уладзіміра 
Іванавіча (сапр. Ягаўдзік; 1956, в. Кастровічы Слонімскага 
раёна), пісьменніка, драматурга, літаратурнага крытыка, 
перакладчыка, лаўрэата прэміі Федэрацыі прафсаюзаў 
Беларусі (1993), Літаратурнай прэміі імя Я. Маўра (1994). 

25 – 35 гадоў з часу адкрыцця музея “Горад 
Слонім і яго героі” ў СШ №10 горада Слоніма. 

Сакавік 

6 – 75 гадоў з дня нараджэння Шухно Валянціна Міхайлавіча (1946-
2005, Слонім), беларускага дзяржаўнага дзеяча, вучонага-эканаміста, 
педагога. 

10 – 310 гадоў з дня нараджэння Сапегі Міхала Антоні 
(1711-1760), дзяржаўнага дзеяча ВКЛ, перакладчыка, 
літаратара. Жыў у Слоніме. 

10 – 95 гадоў з дня нараджэння Супруна Васіля 
Рыгоравіча (1926, в. Глоўсевічы Слонімскага раёна – 2007), 
беларускага паэта, краязнаўца, археолага, гісторыка. Выдаў 
зборнікі вершаў: “Крык”, “Незабыўныя ксівы”, “Жыць для 
Беларусі”. 

23 – 80 гадоў з дня нараджэння Малікава Марата Аляксеевіча (1941-
2000, Слонім), беларускага музычнага дзеяча, педагога. Працаваў 
выкладчыкам у Слонімскай дзіцячай школе мастацтваў, кіраўніком 
аркестра народных інструментаў Слонімскага РДК. 

27 – 70 гадоў з дня нараджэння Апановіча Васіля 
Ніканоравіча (1951, в. Клепачы Слонімскага раёна), 
савецкага і расійскага ваеннага дзеяча, віцэ-адмірала. 

Красавік 

4 – 110 гадоў з дня нараджэння Багданчука Сяргея 
Яўхімавіча (1911-1933, в. Касцяні Слонімскага раёна), 
дзеяча нацыянальна-вызваленчага руху ў Заходняй Беларусі, 
сакратара Слонімскага акружнога камітэта КСМЗБ у 1927г. 

9 – 115 гадоў з дня нараджэння Кавалеўскага Юрыя (1906, в. 
Шылавічы Слонімскага раёна), дзеяча КПЗБ. 
10 – 90 гадоў з дня нараджэння Чыгрына Івана Пятровіча (1931-
2006, в. Чамяры Слонімскага раёна), беларускага літаратуразнаўца, паэта, 
крытыка, кандыдата філалагічных навук. 

20 – 355 гадоў з дня нараджэння Завішы Крыштофа 
Станіслава (1666, в. Горка Слонімскага раёна – 1721), 
пісьменніка-мемуарыста, перакладчыка, дзяржаўнага дзеяч 
Вялікага княства Літоўскага. 

Май 

1 – 90 гадоў  з дня нараджэння Лойкі Алега 
Антонавіча (1931-2008, Слонім), беларускага паэта, 
пісьменніка, крытыка, літаратуразнаўца, перакладчыка, 
педагога, доктара філалагічных навук, прафесара, члена-
карэспандэнта Нацыянальнай акадэміі навук Беларусі. 

4 – 75 гадоў з часу стварэння ў Слоніме беларускага патрыятычнага 
падполля “Чайка” (1946). 
8 – 125 гадоў з дня нараджэння Дамброўскага Антона (1896), 
беларускага грэка-каталіцкага дзеяча, філосафа, тэолага. З 1925 года 
працаваў у Альбярціне і Сынкавічах. 

22 – 125 гадоў з дня нараджэння Уласіка Мікалая 
Сідаравіча (1896-1967, в. Бабынічы Слонімскага раёна), 
супрацоўніка органаў дзяржбяспекі СССР, генерал-
лейтэнанта МДБ, начальніка асабістай аховы генеральнага 
сакратара ЦК КПСС І. В. Сталіна. 

25 – 140 гадоў таму ў Слоніме адбыўся вялікі пажар. Горад гарэў увесь 
дзень. Агонь знішчыў 12 вуліц, згарэла 576 дамоў і архіў гарадской 
управы. 

ПН ВТ СР ЧТ ПТ СБ ВС 

1 2 

3 4 5 6 7 8 9 

10 11 12 13 14 15 16 

17 18 19 20 21 22 23 

24 25 26 27 28 29 30 

31 

май 2021 



Чэрвень 

1 – 110 гадоў з дня нараджэння Міско Якуба (Якава) 
Герасімавіча (1911-1981, в. Чамяры Слонімскага раёна), 
беларускага празаіка, публіцыста, журналіста, паэта, 
перакладчыка, крытыка. 

18 – 215 гадоў з дня нараджэння Валовіча Міхала (1806-
1833), арганізатара нацыянальна-вызваленчага руху, 
удзельніка паўстання 1830-1831гг. 

29 – 140 гадоў з дня нараджэння Лунскага Хайкла (1881-1942, Слонім), 
яўрэйскага публіцыста, літаратуразнаўца, бібліёграфа. 

Ліпень 

16 – 125 гадоў з дня нараджэння Пракапчука Андрэя 
Якаўлевіча (1896-1970, в. Чамяры Слонімскага раёна), 
беларускага вучонага ў галіне дэрматавенералогіі, доктара 
медыцынскіх навук, акадэміка Нацыянальнай акадэміі 
навук, прафесара, заслужанага дзеяча навукі Беларусі, 
кавалера ордэна Леніна. Жыў і памёр у Мінску. 

20 – 435 гадоў таму канцлер Леў Сапега атрымаў Слонім у 
пажыццёвае ўладанне (1586). 
23 – 125 гадоў з дня нараджэння Валынчыка Антона Міхайлавіча 
(1896-1985, в. Мяльканавічы Слонімскага раёна), беларускага 
музычнага дзеяча, харавога дырыжора, кампазітара, заслужанага 
дзеяча культуры Беларусі. З 1947 г. – хормайстар Гродзенскага 
ансамбля песні і танца “Нёман”,  1965-1971 гг. – кіраўнік Гродзенскай 
народнай харавой капэлы настаўнікаў, 1961-1976 гг. – загадчык 
кафедры музыкі і спеваў Гродзенскага дзяржаўнага педінстытута імя Я. 
Купалы. 

24 – 45 гадоў з дня нараджэння Ціхана Івана 
Рыгоравіча (1976, в. Глоўсевічы Слонімскага раёна), 
беларускага кідальніка молата, двухразовага чэмпіёну свету 
ў 2003 і 2007 гадах, прызёра Алімпійскіх гульняў у 2008 і 
2016 гадах. Заслужаны майстар спорту Рэспублікі Беларусь 
(2004). 

Жнівень 

15 – 90 гадоў з дня нараджэння Ягоўдзіка Мікалая Захаравіча 
(1931, в. Куцэйкі Слонімскага раёна), дэрматавенеролага, доктара 
медыцынскіх навук, прафесара, заслужанага дзеяча навукі Беларусі. 
22 – 105 гадоў з дня нараджэння Вайсенберга Аляксандра 
Аўсеевіча (1916-1985, Слонім), фізіка-эксперыментатара, спецыяліста ў 
галіне ядзернай фізікі і фізікі элементарных часціц. 

27 – 115 гадоў з дня нараджэння Новіка-Пяюна Сяргея 
Міхайлавіча (сапр. Новік; 1906-1994), беларускага паэта і 
пісьменніка, культурна-асветнага дзеяча. У 1931-1945 гадах 
жыў і працаваў у Слоніме. 

30 – 55 гадоў з дня нараджэння Скок Анатоля (1966-1986, в. Голі 
Слонімскага раёна), воіна-інтэрнацыяналіста. Загінуў у Афганістане. 
31 – 110 гадоў з дня нараджэння Бялько Уладзіміра (1911-1933, в. 
Мяльканавічы Слонімскага раёна), рэдактара газеты “Піянер”, 
грамадскага дзеяча і актывіста. 

Верасень 

17 – 175 гадоў з дня нараджэння Татура Генрыха (1846-1907, 
Слонім), археолага і краязнаўца. Памёр у 1907 годзе. 

26 – 85 гадоў з дня нараджэння Пастухова Рудольфа 
(1936-1997), слонімскага грамадска-палітычнага дзеяча, 
паэта. Пры жыцці выдаў паэтычны зборнік “Судьба” 
(Слонім, 2005). Пахаваны ў вёсцы Заверша. 

Кастрычнік 

7 – 135 гадоў таму праз Слонім прайшла лінія чыгункі Баранавічы-
Беласток (1886). 
10 – 100 гадоў з дня нараджэння Гарабца Міхаіла (1921), 
слонімскага кампазітара, музыканта, паэта і мастака, аўтара шматлікіх 
песень пра Слонім. Жыў і памёр у Слоніме. 
19 – 95 гадоў з дня нараджэння Гаргалеўскага Станіслава (1926, 
Слонім), вядомага польскага фізіка і астранома, “бацька польскай 
радыёастраноміі”. 

20 – 105 гадоў з дня нараджэння Сучка Алеся 
(сапраўднае Пётр Навумавіч Дабрыян) (1916-1993), 
беларускага паэта, актыўнага змагара за адкрыццё 
беларускіх школ на Слонімшчыне. 

31 – 5 гадоў таму ў Слоніме на Опернай вуліцы 
ўстаноўлены валун, на якім выбіты тэкст: “Замчышча. 
ХІ-ХVIII стст.”. Працу выканаў слонімскі скульптар 
Леанід Богдан. 

Лістапад 

3 – 115 гадоў таму ў Слоніме створана жаночая прыватная яўрэйская 
прагімназія Хаі Орман-Юдкоўскай. 
27 – 140 гадоў з дня нараджэння Карлава Мікалая Мікалаевіча 
(1881-1935, Слонім), прафесійнага рэвалюцыянера. 

Снежань 

1 – 95 гадоў з дня нараджэння Хмялеўскага Збігнева (1926-2009, 
Слонім), польскага кінарэжысёра, сцэнарыста. 
3 – 230 гадоў з дня нараджэння Гамаліцкага Міхаіла Лявонавіча 
(1791-1861), беларускага лекара, педагога, гісторыка. Вучыўся ў 
Жыровічах. 
6 – 135 гадоў таму ў Слоніме адбылося адкрыццё чыгуначнай станцыі на 
Баранавіцка-Беластоцкай лініі Палескай чыгункі. Пачатковая станцыя 
называлася Слонім-Альбярцін, на чым настаяў уладальнік маёнтка 
Альбярцін. 
25 – 130 гадоў  з дня нараджэння Луцэвіч Уладзіславы (1891-1960), 
беларускай літаратуразнаўцы, культурнай дзеячкі, жонкі Янкі Купалы, 
якая дапамагала ствараць Вялікакракоцкую сельскую бібліятэку, некалькі 
разоў наведвала вёску Вялікая Кракотка. 

27 – 120 гадоў з дня нараджэння Сінічкіна Фёдара Міхайлавіча 
(1901-1962), Героя Савецкага Саюза, былога старшыні Слонімскага 
гарвыканкама. 

Краязнаўчы каляндар Слонімшчыны 

